
НАЦРТ

З А П И С Н И К

од осмата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 20.07.2021 и 23.07.2021 година
Скопје, јули 2021 година

З А П И С Н И К

од осмата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 20.07.2021 и 23.07.2021 година
Осмата седница на Советот започна во 10:00 часот и се одржа по електронски пат преку ОВП платформа, www.ovp.gov.mk
На седницата присуствуваа следните членови на Советот: Маја Петковска Лесес – Генерален секретаријат на Владата на Република Северна Македонија; Ели Чакар - Министерство за локална самоуправа Миша Поповиќ - Институт за демократија „Социетас Цивилис“; Снежана Камиловска Трповска – Македонски центар за меѓународна соработка; Теодора Обрадовиќ Грнчаровска - Министерство за животна средина и просторно планирање; Горан Мојаноски - Министерство за финансии; Дарко Антиќ - Здружение за еманципација, солидарност и еднаквост на жените; Ивона Сталевска - Фондација Отворено општество - Македонија; Маја Коневска - Државна комисија за спречување на корупцијата и Надица Јосифовски - Министерство за информатичко општество и администрација (МИОА), додека на продолжението на седницата одржана на 23.07.2021 година присуствуваа 7  членови на Советот: ко-претседателката Маја Петковска Лесес – Генерален секретаријат на Владата на Република Северна Македонија; Ели Чакар - Министерство за локална самоуправа; Миша Поповиќ - Институт за демократија Социетас Цивилис; Горан Мојаноски - Министерство за финансии; Дарко Антиќ - Здружение за еманципација, солидарност и еднаквост на жените; Ивона Сталевска - Фондација Отворено општество - Македонија; Маја Коневска - Државна комисија за спречување на корупција.
На осмата седница на Советот присуствуваа и Гордана Гапиќ Димитровска - Национална координаторка за Отворено владино партнерство при МИОА, Владимир Серафимовски од МИОА и Даниел Кипријановски - Интелигента како техничка поддршка на www.ovp.gov.mk 
На седницата не присуствуваа членовите: Душан Томшиќ - Министерство за труд и социјална политика; Наташа Марковска – Академија на науките и уметностите на Република Северна Македонија – МАНУ, Герман Филков – Центар за граѓански комуникации; Благица Димитровска – Здружение за промоција и развој на инклузивно општество „Инклузива“, а на продолженито на сеницата не присуствуваа членовите: Душан Томшиќ - Министерство за труд и социјална политика; Наташа Марковска – Академија на науките и уметностите на Република Северна Македонија – МАНУ, Теодора Обрадовиќ Грнчаровска - Министерство за животна средина и просторно планирање; Герман Филков -  Центар за граѓански комуникации; Снежана Камиловска Трповска – Македонски центар за меѓународна соработка; Надица Јосифовски – МИОА и Благица Димитровска – Здружение за промоција и развој на инклузивно општество „Инклузива“.
*
 *
*

Улога на организатор и претседавач на осмата видео седницата ја имаше Гордана Гапиќ Димитровска - Национална координаторка за Отворено владино партнерство при МИОА,  додека на продолжението на седницата одржана на 23.07.2021 година улогата на организатор и претседавач ја имаше Маја Петковска Лесес, ко-претседател на советот.
*
 *
*

Врз основа на Предлогот на дневниот ред, Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година го утврди следниов:

Д Н Е В Е Н   Р Е Д

· Усвојување на Записникот од седмата седница на  Советот, одржана на 28.12.2020 година 
1. Информација за резултатите на работните групи за ко-креирање на Националниот акциски план за Отворено владино партнерство 2021-2023 по приоритетни области Транспарентност, отчетност, проактивност и инклузивност, Спречување на корупција и промовирање на добро владеење, Испорака на јавни услуги и Пристап до правда; 

2. Презентација на предлог заложби изработени од страна на работните групи за ко-креирање на Националниот акциски план за Отворено владино партнерство 2021-2023; 

3. Насоки за оценување на релевантноста и поврзаноста на предлог заложбите од процесот на ко-креирање на Акциски план за Отворено владино партнерство со начелата на Отворено владино партнерство;
4. Информација за збирниот преглед на просечните оценки за секоја заложба одделно согласно Критериуми за оценување на релевантноста и поврзаноста со начелата на ОВП и Бодовникот за заложби во состав на Критериумите
5. Разно.

*

 *
*

Советот се согласи да го усвои Записникот од седмата седница одржана на 28.12.2020 со 7 гласови „ЗА“.
*
 *
*
Работен дел:

Точка 1

       Врз основа на првата точка на дневен ред: „Информација за резултатите на работните групи за ко-креирање на Националниот акциски план за Отворено владино партнерство 2021-2023 по приоритетни области Транспарентност, отчетност, проактивност и инклузивност, Спречување на корупција и промовирање на добро владеење, Испорака на јавни услуги и Пристап до правда“, Гордана Гапиќ Димитровска ја презентираше информацијата за резултатите на работните групи за ко-креирање на Националниот акциски план за Отворено владино партнерство 2021-2023 (НАП за  ОВП 2021-2023) по приоритетни области: Транспарентност, отчетност, проактивност и инклузивност, Спречување на корупција и промовирање на добро владеење, Испорака на јавни услуги и Пристап до правда. 
Точка 2


Врз основа на втората точка на дневен ред: „Презентација на предлог заложби изработени од страна на работните групи за ко-креирање на Националниот акциски план за Отворено владино партнерство 2021-2023“ четворицата ко-фасилитатори на работните групи за ко-креирање на НАП за ОВП 2021-2023 по приоритетни области: Транспарентност, отчетност, проактивност и инклузивност (Герман Филков, преку снимено видео обраќање), Спречување на корупција и промовирање на добро владеење (Миша Поповиќ), Испорака на јавни услуги (Дарко Антиќ) и Пристап до правда (Ивона Сталевска), пред присутните членови на Советот ги презентираа предлог-заложбите за секоја приоритетна област одделно кои претходно беа одобрени од страна на одговорните институции и подносителите на заложбите.
Процесот на ко-креација започна во септември 2020 година со цел да  се обезбеди навремен, непречен, инклузивен и транспарентен процес на ко-креирање на петтиот НАП за ОВП 2021-2023 година.

Герман Филков ги информираше членовите на Советот за приоритетната област Транспарентност, отчетност, проактивност и инклузивност која вклучува пет заложби:
· Јавно објавување на вистинските сопственици на фирмите што склучиле договори за јавни набавки

· Проактивно објавување на информациите од јавен карактер на веб-страниците на институциите
· Објавување на основните информации за јавните набавки на интернет страниците на институциите 

· Унапредување на пристапот до информации и бројот на објавени отворени податоци во единиците на локалната самоуправа (ЕЛС) 

· Овозможување на бесплатен пристап до податоци за граѓанските организации 

Потоа пред членовите на Советот, Миша Поповиќ ги презентираше трите заложби во состав на приоритетната област Спречување на корупција и промовирање на добро владеење:
· Јавните набавки како отворени податоци

· Унапреден механизам за следење на имотната состојба на избраните и именуваните лица

· Јавно објавување на предметите за изборот  на избрани/именувани лица од Владата на РСМ како раководители на институции

Дарко Антиќ даде осврт на пет заложби кои ја сочинуваат приоритетната област Испорака на јавни услуги и две заложби од областа Животна средина и климатски промени:

· Јавни услуги и политики темелени на граѓанските приоритети од областите на вработување превентивна здравствена заштита, образование и локални јавни услуги

· Достапни е-услуги во руралните средини

· Зголемување на пристапот до загарантираните облици на заштита на жртвите на трговија со луѓе

· Унапредување на механизмите за заштита на жртвите на вознемирување на работно место

· Овозможување на пристап до терапија и здравствени услуги на лица кои употребуваат дроги по издржување на казна затвор
· Намалување на ефектите од климатските промени и заштита на животната средина од земјоделските активности

· Пристап до информации за нивото на аерозагадување

Ивона Сталевска ги презентираше четирите заложби во состав на приоритетната област Пристап до правда:  

· Унапредување на заштитата на сексуалните работници и лицата кои употребуваат дроги

· Унапредување на пристап до правда на социјално загрозени и граѓани во социјален ризик

· Пристап до правда за жени кои претрпеле семејно насилство

· Правно зајакнување на граѓаните преку достапни информации и отворени институции.
Точка 3
Врз основа на третата точка на дневен ред: „Насоки за оценување на релевантноста и поврзаноста на предлог заложбите од процесот на ко-креирање на Акциски план за Отворено владино партнерство со начелата на Отворено владино партнерство“, Гордана Гапиќ Димитровска ги извести членовите на Советот за Насоките за оценување на релевантноста и поврзаноста на предлог заложбите од процесот на ко-креирање на петтиот НАП за ОВП со начелата на ОВП Иницијативата.
Темелено на Критериумите за оценување на релевантноста и поврзаноста на предлог заложбите од процесот на ко-креирање на Акциски план за Отворено владино партнерство со начелата на отворено владино партнерство донесени на 6-та седница на Советот одржана на 2.11.2020 година, потребно е членови на Советот да извршат поединечно оценување на предлог заложбите. 
По завршување на седницата, согласно Насоките, членовите на Советот ќе бидат во можност да ги оценат предложените заложби согласно Критериуми за оценување на релевантноста и поврзаноста со начелата на ОВП и Бодовникот за заложби во состав на Критериумите за оценување. 
Членовите на Советот, своите оценки ги внесуваат во excel табелите-матрица со оценки во секоја од 5-те приоритетни области за секоја поединечна предлог-заложба, вметнувајќи го своето име и презиме како оценувач за водење на прецизна евиденција во врска со бодувањето. Фасилитаторот на секоја работна група, односно приоритетна област кој воедно е и член на Советот, не ги оценува заложбите кои произлегле од работата на работна група за која е одговорен. 
Вкупната оценка по заложба е просечната оценка од сите вкупни индивидуални оценки на членовите на Советот кои извршиле оценување и истите се очекуваше да бидат споделени со членовите на Советот непосредно пред почетокот на продолжението на осмата седница.
Точка 4

На продолжението на осмата седница, членовите на Советот беа информирани дека МИОА се уште не располага со збирен преглед на просечните оценки за секоја заложба одделно согласно Критериуми за оценување на релевантноста и поврзаноста со начелата на ОВП и Бодовникот за заложби во состав на Критериумите, поради нецелосно доставени гласови од сите членови на Советот. 
Заклучок:
1. Советот ги разгледа предложените заложби и констатира дека се усогласени и прифатени од страна на надлежните институции, а притоа критериумите за оценување на релевантноста и поврзаноста со начелата на ОВП се запазени уште во раната фаза на подготовка на Акцискиот план за 2021-2023 година; 
2. Нацрт-текстот со предложените заложби да се стави на јавна консултација и да се достави на мислење до органите на државната управа. По усогласување на текстот, Нацрт - Акцискиот план за ОВП да се достави на разгледување до членовите на Советот во првата половина од септември 2021 година. 

*

*
*

Седницата заврши во 11:00 часот.
Маја Петковска Лесес,

Ко-претседателка на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година.


